
				এই পাতাটির মুদ্রণ সংশোধন করা প্রয়োজন। 
১১শ অধ্যায়। ] ঐতরেয়া ব্ৰাহ্মণ Rළුම
বারুণ রূপ ; আর সেই উষ্ণস্পর্শ অগ্নিকে লোকে মিত্রের ( বন্ধুর ) মত উপাসনা করে, এই তাহার মৈত্র রূপ; সেইজন্য মৈত্ৰাবারুণ মন্ত্রে অগ্নির উদ্দিষ্ট স্তোত্রের অনুসরণ হয়। আবার অগ্নিকে যে দুই বাহু দ্বারা ও দুই অরণি দ্বারা মন্থন করা হয়, এবং অশ্বীও দুইজন, এই তঁাহার আশ্বিন রূপ; সেইজন্য আশ্বিনমন্ত্রে অগ্নির উদ্দিষ্ট স্তোত্রের অনুসরণ হয়। আবার অগ্নি যে উচ্চ ধ্বনিতে বা বা বা শব্দ করিয়া দহন করেন, যাহাতে ভূত সকল ভয় পায়, এই ভঁাহার ঐন্দ্র রূপ ; সেইজন্য ঐন্দ্ৰ মন্ত্রে অগ্নির উদ্দিষ্ট স্তোত্রের অনুসরণ হয়। আবার অগ্নি এক হইয়াও বহুধা বিচরণ করেন, এই তাহার বৈশ্বদেব রূপ ; সেই-- জন্য বৈশ্বদেব মন্ত্রে অগ্নির উদ্দিষ্ট স্তোত্রের অনুসরণ হয়। আর অগ্নি যে স্ফৰ্ত্তির সহিত যেন বাক্য উচ্চারণ করিয়া দহন করেন, এই ভঁাহার। সারস্বত রূপ ; সেইজন্য সারস্বত মন্ত্রে অগ্নির উদ্দিষ্ট স্তোত্রের অনুসরণ হয়। এইরূপে বায়ুদৈবত মন্ত্রে আরব্ধ। এই প্ৰউগশস্ত্রের তিন তিনটি ঋকে ঐসকল দেবতা
দ্বারাই স্তোত্ৰগত [ অগ্নির উদ্দিষ্ট ] মন্ত্র অনুসৃত হয়।
তৎপরে। প্ৰউগশস্ত্রের যাজ্য বিধান-“বিশ্বেভিঃ......শ্ৰীণাতি।”
“বিশৃেভিঃ সোম্যং মধ্বগ্ন ইন্দ্ৰেণ বায়ুনা পিবা মিত্ৰস্য ধামভিঃ” ই-আহে অগ্নি, বিশ্বদেবগণের সহিত এবং ইন্দ্রের ও বায়ুর সহিত মিত্রের বাসস্থানে থাকিয়া সোমের মধু পান করাএই বিশৃদেবদৈবত মন্ত্রে বৈশ্বদেব-শস্ত্ৰ-পাঠান্তে যজন করবে।
ইহাতে সকল দেবতাকেই আপন ভাগানুসারে গ্ৰীত করা হয়।

